
КОМИ РЕСПУБЛИКАСА ЮРАЛЫСЬЛӦН ИНДӦД
«Коми Республикаын канму гусятор да юӧр доръян юалӧмъяс серти пыр уджалысь техническӧй комиссия котыртӧм йылысь» Коми Республикаса Юралысьлӧн 2002 во сора тӧлысь 2 лунся 216 №-а Индӧдӧ вежсьӧмъяс пыртӧм йылысь
Шуа:

1. Пыртны «Коми Республикаын канму гусятор да юӧр доръян юалӧмъяс серти пыр уджалысь техническӧй комиссия котыртӧм йылысь» Коми Республикаса Юралысьлӧн 2002 во сора тӧлысь 2 лунся 216 №-а Индӧдӧ татшӧм вежсьӧмъяс:  

1) Коми Республикаын канму гусятор да юӧр доръян юалӧмъяс серти пыр уджалысь техническӧй комиссия йылысь положениеын, мый вынсьӧдӧма Индӧдӧн (1 №-а содтӧд):

а) 3.8 пункт гижны тадзи:

«3.8. Комиссиялӧн чукӧртчылан лунся юалӧмъясыс, кутшӧмъясӧс восьса чукӧртчылӧм нуӧдігӧн видлалӧмыс вермас вайӧдны канму да (либӧ) служебнӧй гусятор либӧ юӧр эрдӧдӧмӧдз, мый нормативнӧй инӧда актъяс серти лоӧ гусяӧн, видлавсьӧны пӧдса чукӧртчылӧмъяс вылын. Пӧдса чукӧртчылӧмъясыс нуӧдсьӧны сэк, кор тайӧ помшуӧм вӧсна гӧлӧсуйтісны Комиссияӧ пырысьяслӧн джынсьыс унджыкыс, кодъяс эмӧсь чукӧртчылӧм вылын. 
 Комиссиялӧн пӧдса чукӧртчылӧмъяс вылӧ лэдзан да канму гусяторйӧн лоысь юалӧмъяс серти уджалан группаяс лӧсьӧдан пӧрадокыс индыссьӧ да збыльмӧдсьӧ «Канму гусятор йылысь» Россия Федерацияса Оланпас серти.»;

б) 3.9 пунктын «вермӧны кыскыны сӧмын» кывъяс вежны «кыскӧны» кывйӧн;

в) 3.11.1 пунктулын «группаяслӧн» кыв бӧрын «, мый лӧсьӧдӧма тайӧ Положениелӧн 3.7 да 3.8 пунктъяс серти» кывъяс; 

г) 3.13 пункт гижны тадзи:

«3.13. Комиссиялӧн помшуӧмъясыс ыстыссьӧны примитан лунсянь ӧти уджалан лун чӧжӧн Комиссияӧ сійӧ пырысьяслы да организацияяслы, кодъяс лоӧны найӧс збыльмӧдӧм вӧсна кывкутысьясӧн.»;

2) Коми Республикаын канму гусятор да юӧр доръян юалӧмъяс серти пыр уджалысь техническӧй комиссияӧ пырысьясын, мый вынсьӧдӧма Индӧдӧн (2 №-а содтӧд), (водзӧ — Комиссия):

пыртны Комиссия пырысьяс лыдӧ О.Н. Нецкийӧс - Коми Республикаын войтырӧс доръян, виччысьтӧмторъясысь видзан да неминучаысь колясъяс бырӧдан Россия Федерацияса министерстволӧн медшӧр веськӧдланінса начальникӧс медводдза вежысьӧс (сёрнитчӧмӧн), петкӧдны сэтчӧ пырысьяс лыдысь С.Л. Гераймовичӧс, В.В. Хиночекӧс. 

2. Тайӧ Индӧдыс вынсялӧ сійӧс официальнӧя йӧзӧдӧмсянь дас лун кольӧм бӧрын. 

Коми Республикаса Юралысьлысь

могъяс недыр олӧмӧ пӧртысь 





 В. Гайзер

Сыктывкар 

2014 вося сора тӧлысь 8 лун

65 №

Христофорова — 2185 пас. 

